
KOME JE NAMIJENJENA
PUBLIKACIJA I ZASTO JE
TREBA PROCITATI?

Kontakte sa starim licima - bilo u porodici, zajednici i/ili u profesionalnom
radu, imamo svi tokom Zivota. Zbog toga je potrebno da kao gradani, kao ro-
daci i/ili kao profesionalci, posjedujemo svijest o potrebi i obavezi brige o sta-
rim licima u razli¢itim situacijama. Potrebno je imati i svijest o0 mogucim ri-
zicima od zlostavljanja i zanemarivanja starih lica.

Ovom Publikacijom Zelimo pruZiti osnovne informacije o oblicima nasilja
nad starim licima i nacinu na koji se eventualni slucajevi zlostavljanja mogu
prepoznati, posebno imajuci u vidu da je u pitanju pojava koju i sami stari ce-
sto skrivaju. U Publikaciji su data uputstva o nacinu djelovanja u slucajevima
nasilja, navedeni su osnovni podaci o pruzZaocima pomoci, te zakonskoj regu-
lativi koja se odnosi na ovu oblast.

Publikacija je namijenjena svakom gradaninu, profesionalcima u sistemu so-
cijalne i zdravstvene zastite i svim drugim sistemima u zajednici. Posebno je
upucena i starim osobama kako bi lakse prepoznali razne oblike zlostavljanja
i zanemarivanja kojima mogu biti izloZeni, te blagovremeno potrazili odgova-
rajucu podrsku i zastitu.

PROBLEM ZLOSTAVLJANJA
STARIH OSOBA

Prema odredbi UN, stari su osobe koje imaju 65 godina i vise. U strukturi
stanovnistva Crne Gore, 13% je starih osoba. Ovaj broj ima tendenciju rasta.

Istrazivanjima su dobijeni razliciti podaci o nasilju nad starim osobama u
svijetu. U izvjestajima Svjetske zdravstvene organizacije, na osnovu istrazi-
vanja u vi$e zemalja, navodi se da 4-6 % starih osoba kod kuce trpi neki od
oblika zlostavljanja. Prisustvo svih oblika zlostavljanja starih posebno je ra-
sprostranjeno u zemljama u tranziciji. Smanjena socijalna i ekonomska sigu-
rnost, povecana nezaposljenost, siromastvo i socijalni stresovi koji prate pro-
ces tranzicije, pojacavaju agresivnost i nasilnicke sklonosti pojedinca.

U Crnoj Gori nema relevantnih istrazivanja, niti relevantnih podataka o
ovom fenomenu, $to ukazuje na to da je ovo tabu tema. Neka parcijalna
istrazivanja i praksa ukazuju na prisustvo problema, narocito kada su u pita-
nju osobe u dubokoj starosti, sa losim zdravstvenim stanjem, siromasne i na-
rocito osobe Zenskog pola. Zbog nedostatka podataka o nekoj pojavi, javnost
i institucije su nezainteresovane i prema toj pojavi se odnose kao da i ne po-
stoji. Nedostatak podataka dovodi do nedostatka valjanih argumenata za pri-
tisak na zajednicu da odredenom problemu posveti potrebnu paznju.

DEFINICIJA NASILJA I OBLICI
U KOJIMA SE JAVLJA

Svjetska zdravstvena organizacija (WHO) definise zlostavljanje starih kao
“pojedinacni ili ponavljajudi ¢in ili nedostatak odgovarajuceg postupanja, ko-
je se dogada u bilo kojem odnosu oc¢ekivanja ili povjerenja, a koje uzrokuje
Stetu, bol, nepriliku i/ili nevolju starijoj osobi”.

Ovim se ukljucuje i razlikuje: fizicko, psihicko, seksualno i ekonomsko (fina-
nsijsko) zlostavljanje i zanemarivanje.

»  Fizicko zlostavljanje je cest oblik nasilja kojim se obuhvata niz nasilnih
radnji, kao $to su: udaranje nekim predmetom, $amaranje, guranje, gu-
Senje, povlacenje za kosu, prisilno smjestanje u postelju, uskracivanje ili
neadekvatno davanje lijekova...




*  Psihicko (emocionalno - verbalno) zlostavljanje je najcesci vid zlosta-
vljanja starih koji je tesko prepoznati i definisati, a manifestuje se nizom
radnji kao $to su: vikanje na staru osobu, ismijavanje, potcjenjivanje,
psovanje, vrijedanje, ignorisanje, okrivljivanje za nesto, prijetnje, obma-
njivanja, ogranic¢avanje kretanja, izolacija...

»  Seksualno zlostavljanje je nesto rjedi vid nasilja i obuhvata prisiljavanje
na seksualne odnose, nepozeljno dodirivanje tijela, seksualne aluzije.

*  Ekonomsko (finansijsko) zlostavljanje starih je sve prisutniji vid nasilja,
a odnosi se na neprikladno i protivzakonito kori$¢enje novca i imovi-
ne stare osobe. Ovdje se misli na: kradu novca, prisvajanje penzije, pri-
siljavanje na prodaju nekretnina i drugih vrijednosti i prepisivanje imo-
vine stare osobe, promjenu sadrzaja testamenta, falsifikat potpisa na do-
kumentu, kontrolu poste...

*  Zanemarivanje podrazumijeva nedostatak pruzanja osnovnih uslova
za zivot i potrebne njege staroj osobi (nebriga o ishrani, higijeni, odije-
vanju ili medicinskoj zastiti; uskrac¢ivanje materijalnih sredstava, priho-
da, neredovna komunikacija...).

Stara osoba u isto vrijeme moze dozivjeti vise razlicitih oblika zlostavljanja.
Neki od oblika zlostavljanja su ocigledni i lako se mogu prepoznati (kao ra-
zni vidovi fizickih povreda i sl.). Neki oblici zlostavljanja se mogu izvrsiti na
suptilan nacin i veoma ih je tesko identifikovati i prepoznati (emocionalno
zlostavljanje, razni oblici zanemarivanja i ponizavanja), pa se dugo trpe i
ostaju nevidljivi i pored teskih posljedica po stare.

Nekada i sama zlostavljana stara osoba, pored patnje koju osjeca, nije svjesna
da je izloZzena odredenom vidu nasilja jer ne raspolaze potrebnim informaci-
jama o oblicima zlostavljanja i pravima koja joj zakon garantuje. Pocinilac na-
silja moze to raditi namjerno (npr. krada novca od stare osobe), svjesno i sa
odredenim ciljem, ili nenamjerno. Do nenamjernog zlostavljanja najces¢e do-
lazi zbog neznanja i nerazumijevanja potreba i prava stare osobe i, kada su u
pitanju profesionalci u institucijama, zbog nedostatka specifi¢nih znanja o
pruzanju zastite i pomoc¢i starim osobama.

GDJE SE NASILJE MOZE DESITI
[ KO SU POCINIOCI?

Zlostavljanje stare osobe najcesce se desava u porodici, gdje su prisutni svi
pojavni oblici zlostavljanja. Mjesto koje se smatra posljednjim utoci$tem, izvo-
rom ljubavi i sigurnosti, nekada za staro lice moze biti najopasnije mjesto.
Pocinioci zlostavljanja i zanemarivanja stare osobe mogu biti svi ¢lanovi po-
rodice: partner/ka (sadasnji, bivsi), odrasla djeca, unucad, zet, snaha, svi
ukucani...

Institucije koje pruzaju pomoc i zastitu - zdravstvene, socijalne, sudske, sta-
racki domovi (i sve ostale), takode su cesto mjesta zlostavljanja starih i nemo-
¢nih osoba. Profesionalci u institucijama ¢esto ne poznaju dobro vjestinu ko-
munikacije sa starim licima koja je specifi¢na, pa se mogu naci u ulozi poci-
nioca zlostavljanja i zanemarivanja, bilo da se radi o svjesnom ili nesvjesnom
¢injenju ili o necinjenju.

Stare osobe mogu biti izloZene zlostavljanju i na svakom drugom mjestu u
zajednici. Zlostavljanje moze biti u raznim situacijama od strane prijatelja,
susjeda i svih ostalih sugradana.

Stare osobe su izlozene nasilju koje se odvija u okviru drustva (strukturalno

zlostavljanje). Navedeno se odnosi na: siromastvo, nedostatak socijalne sigu-
rnosti, onemogucen/otezan pristup vitalnim uslugama (kao $to je zdravstvo i
zastita osnovnihljudskih prava), neodgovarajuce postupanje javnih sluzbi.

KO JE POD RIZIKOM OD
NASILJA?

Nasilju mogu biti izloZene sve stare osobe. Ipak, pod pove¢anim rizikom su
stari koji su fizicki, psihologki ili ekonomski zavisni, osobe slabijeg zdravstve-
nog stanja, teSko pokretne ili nepokretne osobe, mentalno i fizicki onesposo-
bljene osobe, osobe starije od 75 godina, osobe bez djece i blize porodice ko-
je Zive same, osobe Zenskog pola (zato §to su ce$¢e od muskaraca same, ali i
zato $to su Zene - po osnovu rodne pripadnosti), siromasne, neobrazovane i
osobe u dubokoj starosti.




KAKVE SU POSLJEDICE NASILJA
PO STARU OSOBU?

Zlostavljanje i zanemarivanje starim osobama ugrozava zdravlje - mentalno
i fizicko, ugrozava njihovo dostojanstvo, kvalitet Zivota i sam Zivot. Posljedice
po zdravlje su brojne - akutne i hroni¢ne zdravstvene smetnje. To je “skrivena
epidemija” i uzrok hroni¢nog stresa. Dugotrajni stres izaziva pad imuniteta

i ¢itav niz bolesti (¢ir, visoki krvni pritisak, sr¢ane bolesti, maligne bolesti).
Simptomi stresa su brojni, remete Zivot i ugrozavaju zdravlje. Tu spadaju: ne-
sanica, pad otpornosti — povecanje osjetljivosti organizma, pogorsanje opsteg
stanja, depresija, uznemirenost, razdrazljivost, nervoza, ocajanje, bolovi u
stomaku, dijareja i sl.

Psihicke posljedice koje zlostavljana stara osoba ima mogu biti: napetost, ne-
mir, osjecaj slabosti i nemodi, osjecaj straha, osjecaj stida, osjecaj krivice, sa-
mozanemarivanje, gubitak samopouzdanja, neurotske reakcije (depresija, na-
padi panike), poremecaji spavanja (nesanice, no¢ne more), poremecaji ishra-
ne, dezorijentacija, osjecaj rastresenosti, agresivno ponasanje prema sebi i
drugima, pokusaj suicida.

KADA TREBA POSUMNJATI NA
PRISUSTVO ZLOSTAVLJANJA I
ZANEMARIVAN]JA?

Stare osobe Cesto ne prepoznaju pojedine oblike zlostavljanja, narocito kada
nije u pitanju fizicko nasilje, i prihvataju ih kao nuznost. Kada je stanje zlo-
stavljanja i zanemarivanja jasno prepoznatljivo, stari cesto nerado o njemu
govore, poricu ga ili nalaze druga objasnjenja za postojece znakove nasilja
(slu¢ajni pad, slu¢ajno udaranje o nesto i sl.).

Najcesci razlozi prikrivanja nasilja su: fizicka i psihicka iscrpljenost, nedosta-
tak samopouzdanja i strah od samoce i napustenosti, stid i osjecaj sramote,
osjecaj krivice (lo§ sam roditelj, zasluzujem to...), pogre$no usmjerena ljubav
— ljubav prema nasilniku (dijete, partner), ,naviknutost® na nasilje od ranije
(zene), strah od nasilnika, strah od pogorsanja situacije, materijalna zavisno-
st, nepovjerenje u ljude i institucije, nepoznavanje prava i mogucnosti traze-
nja pomoci.

6 NASILJE NAD STARIM OSOBAMA: PREPOZNAVANJE I DJELOVAN]JE



Sve navedeno treba imati u vidu kada se posumnja na ugrozenost konkretne
stare osobe i treba obratiti paznju na moguce znakove zlostavljanja i zanema-
rivanja. Paznju bi posebno trebalo obratiti na:

*  Promjene u ponasanju (nervoza, depresija, agresivnost, autoagresivnost,
prizeljkivanje smrti...),

*  promjene nacina i stila zivota, rutine (izolacija, izbjegavanje drustva, za-
pustenost, neurednost, neuredan stan, posteljina ...),

= prisustvo povreda (crvenilo, modrice, ogrebotine, oguljotine, prelomi...),

= finansijske teSkoce (nepla¢anje mjesecnih racuna, zaduzivanje, ne ku-
povanje namirnica...),

=  prenaglasavanje da je ,,sve u redu” (ljekarima, komsijama, socijalnom
radniku...),

= trazenje paznje od velikog broja ljudi (¢es¢i odlazak ljekaru, pozivi hi-
tne sluzbe, patronazne sestre, geronto-domacice, pozivanje ¢lanova $ire
porodice, komsija i sl). Ovo moze biti pokazatelj da se osoba osjeca sigu-
rnije u prisustvu drugih ljudi, ili se ovim pokazuje Zelja da drugi primi-
jete problem),

= uplaseni izgled u prisustvu odredene osobe i/ili clana domacinstva (sta-
ra osoba zacuti, zadrhti, zaplace...),

=  gubitak tezine, ubrzano pogorsanje zdravstvenog stanja, lo$ apetit, nere-
dovna ishrana, pad imuniteta, neredovne kontrole kod ljekara, neuzima-
nje lijekova...

Nekada ovi primjeri nijesu u vezi sa zlostavljanjem, ali bi im trebalo posvetiti
odgovarajucu paznju i definisati uzroke odredenog stanja i/ili ponasanja sta-
re osobe.




STA TREBA URADITI U SLUCAJU
ZLOSTAVLJANJA?

Ako ste osoba koja je zlostavljana, zanemarena:

= ne treba da trpite, Cutite, ostajete usamljeni,

=  obavijestite osobu od povjerenja, razgovarajte o problemu (sa ¢lanovima
uze porodice, Sire porodice, u susjedstvu, sa prijateljima, poznanicima),

=  obavijestite sluzbenike institucija, potrazite savjet i pomo¢ - policajca,
ljekara, medicinske sestre, socijalne radnice, geronto-domacice...

= javite se NVO koje se bave zastitom od nasilja (SOS telefon, sigurna Ze-
nska kuca, udruzenje penzionera, udruzenje starih...).

Ako ste zabrinuti da postoji mogucnost da vi zlostavljate nekoga?

Ako ste u situaciji stresa i frustrirani zbog njege stare osobe, kao ¢lan poro-
dice ili kao profesionalac, ako znate da ste impulsivni, razdrazljivi ili optere-
¢eni i drugim problemima, pa se plasite da mozete reagovati agresivno, ne-
primjereno i nasilni¢ki prema staroj osobi, preduzmite mjere prevencije.
Razgovarajte o tome sa bliskim osobama, podijelite obaveze i, ako je potre-
bno, potrazite savjet stru¢nog lica.

Ako sumnijate ili ste uvjereni da je neka stara osoba zlostavljana?

Neke stare osobe nikada nece govoriti o svojoj situaciji, ali je vazno da im po-
kusamo pomoc¢i ukoliko vjerujemo da nesto nije u redu.

Ako ste zabrinuti za neko staro lice, budite otvoreni, dajte priliku osobi da go-
vori, pitajte je mirno i stavite do znanja da ste voljni da slusate. Mozda ce sta-
ra osoba htjeti da razgovara, ali ¢e se bojati vase reakcije. Vazno je da ostane-
te stalozeni ako stara osoba pocne da govori o svojim iskustvima.

Ukoliko stara osoba ne Zeli razgovor na tu temu, ostavite mogucnost da se
obrati kada to bude Zeljela. Stara lica ne donose brzo odluke, nekada im treba

vremena da razmisle.

Postujte stare osobe, njihove Zelje i interese. Ne tretirajte ih kao djecu, ¢ak i

ako su konfuzni ili dezorijentisani.

Upoznajte ih sa pravima na Zivot bez nasilja, razgovarajte o moguc¢nostma
podrske i zastite, na¢inu trazenja pomoc¢i i moguéim posljedicama. Pitajte ih
$ta Zele u vezi sa situacijom, $ta misle, kakva rjesenja im odgovaraju. Prije pre-
duzimanja neke aktivnosti (prijava policiji, centru za socijalni rad...), obavije-
stite o tome staru osobu, ¢lana najuze porodice ili drugu blisku osobu.

Neki vas mogu moliti da obecate da necete re¢i nikome i zato ne pravite la-
zna obecanja, bilo da ste profesionalac ili prijatelj.

Ako ste profesionalno lice iz sistema zastite (zdravstvene, socijalne, polici-
je...) ili volonter/ka iz NVO, preduzmite mjere u okviru svojih nadleznosti,
prijavite svaku sumnju nekome na viem nivou u organizaciji/instituciji.
Mozete se obratiti i institucijama, organizacijama zastite za savjet i pomoc.
Ako ste lice koje nije profesionalno vezano za ovu problematiku, a mislite da
svojim postupkom na neki nac¢in mozete naskoditi osobi o kojoj brinete,
obratite se nekoj organizaciji - stru¢njaku za savjet i informaciju. Uvijek je
najteze napraviti prvi korak. Prije nego §to preduzmete odredeni korak, bu-
dite sigurni u ono sto Zelite.

VAZNO JE DA SE ZNA

Nasilje u porodici nije licni problem ¢lanova porodice, veé nezakonito i ne-
dopustivo ponasanje koje se mora sprijeciti i sankcionisati

*  Krivi¢nim zakonom (Clanom 220) je definisano krivi¢no djelo nasilja u
porodici ili porodi¢noj zajednici. Propisane su kazne za svakoga ko pri-
mjenom grubog nasilja ugrozava tjelesni ili dusevni integriet ¢lanova
svoje porodice ili porodi¢ne zajednice. Za ovo djelo je predvidena zatvo-
rska kazna od tri mjeseca do 5 godina, a u slu¢ajevima kada je nastupila
smrtna posljedica, nasilnik moze biti kaznjen kaznom od 3 do 12 godina.

»  Zakonom o zastiti od nasilja u porodici propisuje se povecana zastita
zrtve i to kroz: besplatnu pravnu pomog, socijalnu zastitu, povjerljivost
postupanja, hitnost intervencije, obavezu izrade plana pomod¢i Zrtvama
od strane centra za social rad. Predvidene su i mjere zastite kao vrste




prekrsajnih sankcija, i to: udaljenje iz stana, zabrana prilazenja zrtvi, za-
brana uznemiravanja i uhodenja, obavezno lije¢enje od zavisnosti,
obavezan psihosocijalni tretman.

INSTITUCIJE KOJE PRUZAJU
ZASTITU

Zakon o zastiti od nasilja u porodici odreduje institucije koje su duzne da u
okviru svojih ovlascenja pruze potpunu i koordiniranu zastitu od ove vrste na-
silja, a to su, pored policije, i: organ za prekrsaje, drzavno tuZilastvo, centar za
socijalni rad i druge ustanove socijalne i djecije zastite, zdravstvene ustanove,
kao i drugi organi ili ustanove koji se bave zastitom.

DUZNOST PRIJAVLJIVANJA
NASILJA

Istim Zakonom je propisana i obaveza prijavljivanja nasilja od strane drza-
vnih organa, drugih organa, zdravstvenih, obrazovnih i drugih ustanova koje
bi trebalo da prijavljuju policiji nasilje za koje su saznali u vr$enju poslova iz
svoje nadleznosti, odnosno djelatnosti (¢lan 9).

“Drzavni organ, drugi organ, zdravstvena, obrazovna i druga ustanova, duzni
su da prijave policiji u¢injeno nasilje za koje saznaju u vr$enju poslova iz svo-
je nadleznosti, odosno djelatnosti.

Prijavu o u¢injenom nasilju, policiji je duzno da podnese odgovorno lice u
organu, ustanovi ili organizaciji iz stava 1 ovog ¢lana, kao i zdravstveni i soci-
jalni radnik, nastavnik, vaspitac i drugo lice koje sazna za uc¢injeno nasilje u
vrsenju svojih poslova.”

POSTUPANJE PRUZALACA
POMOCI

Policija je u obavezi da reaguje na svaku prijavu djela ili prijetnju izvrsenja
djela nasilja, bez obzira ko je to djelo prijavio, i preduzme radnje i mjere u ci-

lju zastite zrtve. Pored navedenog, policija ¢e prikupiti potrebne informacije
za rasvjetljavanje(prekrsajnog ili krivicnog) djela, informisace zrtvu nasilja
0 njenim pravima, a u slucaju da su nadlezne institucije (policija i sudstvo)
primijenile zastitne mjere, izgradice sigurnosni plan sa zrtvom porodi¢nog
nasilja, ucinice joj dostupnim adekvatne telefonske brojeve.

Policija kontaktira tuzioca za usmjeravnaje postupka(prekrsajnog-krivi¢nog).
Postoji mogu¢nost da se Zrtva nasilja direktno obrati drzavhom tuziocu. Uko-
liko nadlezni procijene da postoje elementi krivicnog djela, krivicne prijave
se dalje upucuju osnovnom sudu. Za pokretanje prekrsajnih postupaka na
osnovu prekr$ajnih prijava, zaduzen je nadlezni organ za prekrsaje.

Organ za prekrSaje moze izreci jednu ili viSe zastitnih mjera uciniocu nasilja.
Zastitne mjere se izricu uz kaznu ili kao samostalna sankcija. Zahtjev za odre-
divanje zastitne mjere moze podnijeti Zrtva, zastupnik, centar za socijalni rad
ili druga ustanova socijalne zastite, policija, drzavni tuzilac. Zakon o zastiti
od nasilja u porodici omogucava izdavanje hitnog naloga ili mjera za zastitu
zrtve, bilo od strane policije ili prekrsajnog organa po prijavi za nasilje.

Centar za socijalni rad ima vaznu ulogu u pruzanju pomoc¢i zrtvama nasilja
u porodici. Centar vrsi procjenu situacije u kojoj se Zrtva nalazi i pomaze u
nalazenju najboljeg rjesenja za Zrtvu. Predstavnici Centra idu u kuc¢ne posjete
i posreduju u kontaktu sa drugim institucijama, organizacijama, sigurnim ku-
¢ama. Predstavnici Centra Zrtvama mogu pruziti savjete psihologa, socijalnog
radnika, pravnika. Takode, oni mogu zrtvu ukljuciti u program socijalne po-
moc¢i (ukoliko ispunjava uslove za to).

Zdravstvene institucije su vazni akteri na polju borbe protiv nasilja. Predsta-
vljaju mjesto na kojemu se moze utvrditi ko su zrtve nasilja, a odatle zrtve
mogu biti usmjerene na druge institucije (policija, centre za socijalni rad).

Nevladine organizacije kao $to su SOS telefoni, sigurna zenska kuca imaju
vaznu ulogu u pruzanju pomodi zrtvama nasilja. Bave se prevencijom raznih
oblika nasilja, pruzaju zastitu i podrsku licima ugrozenim nasiljem, daju info-
rmacije o nacinima na koje mozete zastititi sebe i na¢inima na koje mozete
prijaviti nasilje.

Institucija Zastitnika ljudskih prava i sloboda ima mandat da rjesava prijave
krsenja ljudskih prava od strane javnih institucija, drzavnog organa, organa
lokalne samouprave, javne sluzbe i drugog nosioca javnih ovlascenja (zdra-
vstvene i obrazovne ustanove, javnog preduzeca ). Zastitnik preduzima odre-




dene mjere u sluc¢ajevima kada su prava povrijedena usljed pogresne primje-
ne zakona ili drugog propisa, povrede upravnog postupka, nepostupanja po
vasim zahtjevima, uskracivanja trazenih informacija, neizvr$avanja donijetih
odluka, pogresno utvrdenog ¢injeni¢nog stanja, neopravdano dugog vodenja
postupka.

STA SE NE SMIJE ZABORAVITI
U RADU SA ZLOSTAVLJANOM/
ZANEMARNOM OSOBOM?

=  potrebna joj je stru¢na pomo¢ i kada to eksplicitno ne kaze,

*  zlostavljanom starom licu ne treba sazanjenje i samilost ve¢ razumijeva-
nje,

= svaki slucaj je specifican i zahtijeva obazrivu intervenciju uz postovanje
moralnog integriteta zlostavljane osobe i ¢lanova njene porodice,

* kada god je moguce, uputiti osobu na podrsku ¢lanova porodice,
*  poznavanje i poStovanje protokola postupanja uslov je dobrog rada,
=  zarjeSavanje problema, potrebna je multisektorska saradnja,

*  zarazvijanje multiprofesionalne saradnje, potrebno je poznavati vjestine
dobre komunikacije i timskog rada.

1 2 NASILJE NAD STARIM OSOBAMA: PREPOZNAVANJE I DJELOVAN]JE



